
EOLAS FAOIN TSRAITH STRAITÉISÍ 
UM CHAIDREAMH LEIS NA MEÁIN
Más spéis leat bheith páirteach sa European Vocational Skills Week 2022 (‘an 
tSeachtain’) agus más mian leat d’imeachtaí agus do ghníomhaíochtaí a chur chun 
cinn tríd na meáin, seo na huirlisí a bheidh de dhíth ort. Tá eolas le fáil ann maidir 
leis na cainéil mheáin éagsúla is féidir leat a úsáid chun aird a tharraingt ar an 
tSeachtain agus ar na buntáistí a bhaineann le gairmoideachas agus gairmoiliúint 
(VET) ar fud na hEorpa.

Soláthraíonn an tsraith straitéisí seo:

Go bhfeice tú príomhtheachtaireachtaí faoi fheachtas European Vocational 
Skills Week, féach doiciméad na bPríomhtheachtaireachtaí sa roinn Acmhainní ar an 
láithreán gréasáin.

Ag leanúint ar aghaidh ón rath a bhí ar na chéad chúig European Vocational Skills 
Week, tá an Coimisiún Eorpach ag eagrú an séú Seachtain anois chun leanúint 
d’fheasacht a mhúscailt mar gheall ar VET. Is imeacht ar líne é 6ú heagrán na 
Seachtaine mar gheall ar bhearta sábháilteachta COVID-19. Beidh sé ar siúl idir 16 
agus 20 Bealtaine 2022 sa Bhruiséil agus ar líne ag an am céanna. Ina theannta sin, 
eagrófar na céadta imeacht agus gníomhaíocht a bhaineann le VET agus a bhfuil 
baint acu leis an tSeachtain ar fud na hEorpa le linn na bliana. 

?

COMHAIRLE 
MAIDIR LE

DUL I 
DTEAGMHÁIL

LEIS NA MEÁIN
AGUS CONAS AIRD
A THARRAINGT AR 

DO SCÉAL

TREOIR MAIDIR
LE CONAS

PREASEISIÚINT A 
ULLMHÚ

AGUS TEIMPLÉAD
CHUN FOINSÍ A 

AGUS
CHUR IN OIRIÚINT

NODA FAOI
AGALLAIMH

MHEÁN
A CHUR I GCRÍCH.

AGUS A CHUR
D´FHÍRICÍ AGUS

FIGIÚIRÍ

https://ec.europa.eu/social/vocational-skills-week/resources_ga

CÉARD É AN TSEACHTAIN EORPACH 
UM SCILEANNA GAIRME?
Tugann an tSeachtain agus an feachtas comhfhreagrach cumarsáide foghlaimeoirí, 
soláthraithe oideachais agus oiliúna, eagraíochtaí na sochaí sibhialta, údaráis phoiblí, 
eagraíochtaí gnó agus an pobal le chéile chun próifíl VET a ardú ar fud na hEorpa. Is é 
mana an fheachtais ná Tabhair do Thallann chun Solais!

Is é aidhm na Seachtaine, a bheidh ag tarlú in 2022 ag an am céanna le Bliain 
Eorpach na hÓige, léargas a thabhairt ar an iliomad deiseanna is féidir le VET a 
sholáthar do dhaoine óga agus d’aosaigh, agus ar an luach a chruthaíonn VET don 
gheilleagar agus don obair agus do scileanna don todhchaí. Is é téama na bliana seo 
VET agus an tAistriú Glas, atá ar aon dul le fís an Choimisiúin Eorpaigh go mbeifear 
neodrach ó thaobh aeráide de faoi 2050, mar atá leagtha amach sa Chomhaontú Glas 
don Eoraip.

Cuirfidh an tSeachtain scileanna i gceartlár an aistrithe ghlais. Cad iad na scileanna nua 
a bheidh de dhíth chun go mbeidh rath orainn i dtimpeallacht ina gcosnaítear acmhainní 
mórluachmhara an domhain? Cén ról a d’fhéadfadh a bheith ag VET chun aistriú 
inbhuanaithe do chách a áirithiú?

?

Le linn phaindéim leanúnach an choróinvíris, cuireadh isteach go mór ar gach cineál oideachais 
agus oiliúna. Chruthaigh an cur isteach seo deis chun cur chuige úr a chur i bhfeidhm maidir 
le VET, chun é a dhéanamh níos nua-aoisí, níos tarraingtí, níos solúbtha agus níos oiriúnaí don 
aois dhigiteach agus don aistriú glas. Tá clár oibre uaillmhianach curtha i dtoll a chéile ag an 
gCoimisiún Eorpach chun iarrachtaí téarnaimh ó COVID-19 a threorú i réimse na fostaíochta 
agus an bheartais shóisialta, le béim lárnach ar scileanna agus ar VET. Féachtar i Moladh 
ón gComhairle maidir le VET um iomaíochas inbhuanaithe, cothromaíocht shóisialta agus 
athléimneacht, a glacadh in 2020, le háirithiú go gcuireann VET na scileanna ar fáil don lucht 
saothair chun tacú leis an téarnamh, agus leis an aistriú glas agus an aistríú digiteach, leis. 

https://eur-lex.europa.eu/legal-content/EN/TXT/?uri=CELEX%3A32020H1202%2801%29
https://eur-lex.europa.eu/legal-content/EN/TXT/?uri=CELEX%3A32020H1202%2801%29


4R: Vocational2022@actionprgroup.com — F: +357 22 818884 — ec.europa.eu/social/vocational-skills-week

 SRAITH STRAITÉISÍ UM CHAIDREAMH LEIS NA MEÁIN

CÉ ARBH FHÉIDIR GO MBEADH 
SPÉIS ACU SA TSEACHTAIN AGUS I 
M´IMEACHT/GNÍOMHAÍOCHT.

Páipéir áitiúla

?

Áirítear i measc na gcineálacha meáin a bhféadfadh spéis a bheith acu sa tSeachtain:

Is féidir teagmháil a dhéanamh leo seo díreach roimh d’imeacht 
nó do ghníomhaíocht chun daoine a spreagadh chun freastal air. 
Cur chuige maith is ea é preaseisiúint a eisiúint thart ar choicís 
roimh an imeacht, agus meabhrúchán a sheoladh cúpla lá roimh 
ré. Ná bíodh lagmhisneach ort más rud é nach bhfuair tú ach líon 
beag freagraí, nó freagra ar bith. Is minic a bhíonn tuairisceoirí 
róghnóthach chun freagra a thabhairt ar an líon mór ríomhphost 
a fhaigheann siad gach lá. Sin an fáth a bhfuil sé tábhachtach 
teachtaireacht leantach a chur 3 nó 4 lá oibre tar éis na chéad 
teagmhála. Is féidir leat freisin glaoch a chur ar na nuachtáin 
áitiúla sin ar mhaith leat go mbeidís ag scríobh faoi d´imeacht/do 
ghníomhaíocht, chun cabhrú chun aird na ndaoine a mhealladh.

CÉN FÁTH AR CHEART DUIT INSINT 
DO NA MEÁIN FAOI MBAINT 
ATÁ AGAT LEIS AN TSEACHTAIN 
EORPACH UM SCILEANNA GAIRME?
De bharr phaindéim leanúnach an choróinvíris, is féidir go dteastóidh uait imeachtaí 
digiteacha a eagrú mar chomhlánú ar aon ghníomhaíochtaí fisiciúla. D’fhéadfadh 
seimineáir ghréasáin, feachtais dhigiteacha preasa, aonaigh ghairmeacha ar líne, 
imeachtaí Facebook Live, imeachtaí Instagram Live nó cruinnithe eile ar líne a bheith 
san áireamh seo. Cibé formáid a roghnaíonn tú, cuirfidh clúdach ó na meáin d’imeacht/
do ghníomhaíocht chun cinn agus léireoidh sé an bhaint atá do ghníomhaíocht 
leis an tSeachtain. Cuirfidh sé seo níos mó daoine ar an eolas faoi d’imeachtaí/do 
ghníomhaíochtaí agus spreagfaidh sé iad chun páirt a ghlacadh. Is féidir clúdach ó na 
meáin próifíl d’eagraíochta féin a ardú freisin i líonraí eile chomh maith leis na cinn sin 
atá agat cheana, agus chun an scéal maidir le d’imeacht/gníomhaíocht agus maidir 
leis an tSeachtain a scaipeadh i bhfad agus i gcéin. Cabhróidh sin chun feasacht a 
spreagadh faoi VET agus chun feabhas a chur ar a íomhá.

B’fhéidir go mbeadh spéis ag nuachtáin náisiúnta sa tSeachtain 
agus sna himeachtaí atá ag tarlú. Trí fhíricí agus figiúirí atá 
ábhartha do phobal meáin ghinearálta, athfhriotail ó urlabhraí 
agus deiseanna agallaimh a chur ar fáil, d’fhéadfá spéis na 
bhfoilseachán seo a mhúscailt. Cuir preaseisiúint agus ríomhphost 
leantach faoi mar a dhéantar leis na nuachtáin áitiúla. 

Is féidir go gcuirfeadh foilseacháin speisialtóra (saincheisteanna 
fostaíochta agus oideachais, beartas sóisialta nó gnóthaí 
Eorpacha) spéis sa tSeachtain, freisin. Ba chóir duit teagmháil 
a dhéanamh leo seo a luaithe agus is féidir mar go bhféadfadh 
a bhféilirí eagarthóireachta a bheith lán i bhfad roimh 
reáchtáil d’imeachta. Is féidir leis an eolas a sholáthraíonn 
tú a bheith níos teicniúla. Spreagfaidh soláthar rochtana do 
shaineolaí nó teistiméireacht ó dhuine éigin a bhain leas as VET 
d´ardchaighdeán tuilleadh clúdaigh.

Nuachtáin náisiúnta

Sainfhoilseacháin

CÉ ARBH FHÉIDIR GO MBEADH 
SPÉIS ACU SA TSEACHTAIN AGUS I 
M´IMEACHT/GNÍOMHAÍOCHT.

?

Liostálacha imeachtaí/gníomhaíochtaí
Is bealach iontach iad liostálacha áitiúla imeachtaí/
gníomhaíochtaí chun daoine a spreagadh le freastal ar 
d’imeacht, mar gur minic a bhíonn spéis ag daoine eolas a 
fháil faoi imeachtaí/gníomhaíochtaí atá ag tarlú ina gceantar 
féin. Bíonn a chuid riachtanas féin ag gach suíomh gréasáin nó 
foilseachán, mar sin beidh ort roinnt taighde a dhéanamh chun 
liostuithe a fháil i do cheantar féin agus maidir le conas eolas 
faoi d’imeacht/gníomhaíocht a chur chucu.

CAIDREAMH LEIS NA MEÁIN
Seo seicliosta simplí ar féidir leat cloí leis chun clúdach a ghiniúint. Tugtar comhairle 
níos doimhne ina dhiaidh sin.

Na meáin ar cheart teagmháil a dhéanamh leo a aithint

Is é an chéad chéim ná na meáin a aithint a chlúdaíonn do cheantar. Ansin féadfaidh 
tú sonraí teagmhála na n-iriseoirí a chlúdaíonn imeachtaí áitiúla, saincheisteanna 
fostaíochta agus oideachais, beartas sóisialta nó gnóthaí Eorpacha a aimsiú trí 
bhreathnú ar a suíomh gréasáin nó glaoch ar a n-oifigí. Féadfaidh tú eolas a fháil 
freisin maidir le conas d’imeacht/gníomhaíocht a áireamh i liostálacha imeachtaí.

Liosta maith teagmhálaithe an chéad chéim le go n-éireofaí leat clúdach 
a fháil ó na meáin. Má éiríonn leat d’imeacht/gníomhaíocht a áireamh i 
liostálacha imeachtaí tarraingeofar níos mó airde orthu freisin.

Déan machnamh maidir le cé hiad na daoine arbh 
fhéidir agallamh a chur orthu. 

Cuir teimpléad na preaseisiúna ar an láithreán 
gréasáin in oiriúint d'eolas mar gheall ar d’imeacht. 

Tabhair d´ainm agus sonraí 
teagmhála sa tslí gur féidir 
leat freagra a thabhairt ar 
cheisteanna.

Cuir fáilte roimh iriseoirí 
ar an lá agus cuir iad 
in aithne do dhaoine ar 
féidir gur mhian iad a 
chur faoi agallamh.

Cuir scéalta agus eolas spéisiúil agus ábhartha ar fáil. 

Roinn grianghraif, físeáin, athfhriotail agus grafaic 
faisnéise tú ar féidir iad a fhoilsiú; déan cinnte de go 
gcomhlíonann riachtanais chóipchirt/chosanta shonraí. 

Cuir an phreaseisiúint 
i ríomhphost le 
grianghraif chuig 
teagmhálacha meáin.

Ina dhiaidh sin cuir glao ar na príomhmheáin 
chumarsáide. 

Déan cinneadh maidir leis na meáin ar mhaith leat dul i dteagmháil leo. 

Nod:

Ná caill do mhisneach!

Is é an bealach is fearr chun eolas a sholáthar do na meáin ná preaseisiúint a 
sheoladh. Is féidir leat úsáid a bhaint as an teimpléad atá ar fáil ar an suíomh gréasáin 
mar bhonn. Roghnaigh teimpléad sa teanga a theastaíonn uait agus líon isteach 
an fhaisnéis faoi d´imeacht/gníomhaíocht agus aon fhaisnéis réigiúnoiriúnaithe 
a measann tú í a bheith ábhartha. Is fearr le mórchuid na n-eagraíochtaí meáin, 
preaseisiúintí a fháil i gcorpthéacs ríomhphoist, seachas mar cheangaltán, mar sin de 
cóipeáil agus greamaigh an phreaseisiúint sula seolann tú é.

Seachain béarlagair agus teanga atá ró-speisialaithe, agus mínigh giorrúcháin. 

Cuir grianghraf ar féidir leis na hiriseoirí é a úsáid (ná cuir chucu ach grianghraif 
ar féidir leo iad a fhoilsiú gan cearta cóipchirt nó sonraí pearsanta a shárú).

Úsáid abairtí gearra agus teanga dhinimiciúil. 

Noda:

PREASEISIÚINT A ULLMHÚ

Tabhair do shonraí teagmhála le haghaidh ceisteanna.

Luaigh an t-eolas is tábhachtaí ar dtús. Déan i gcónaí iarracht na ceisteanna seo 
a leanas a fhreagairt - céard, cé, cathain, cá háit agus cén fáth. 

Ná dearmad athfhriotail agus figiúirí a chur san áireamh. 

Is é an aidhm atá le do phreaseisiúint ná eolas ábhartha agus scéal ar fiú trácht air 
a chur ar fáil d’iriseoirí, i dteannta le haon ábhar ar féidir leo é a fhoilsiú, cosúil le 
grianghraif, físeán, dea-scéalta, athfhriotail, grafaic faisnéise, fíricí agus figiúirí.

Amharcíomhánna fheachtas European Vocational Skills 
Week
Ba chóir iad seo a chur le gach preaseisiúint le taispeáint gur 
cuid den tSeachtain é d’imeacht. Gheofar iad seo sa roinn 
Acmhainní den láithreán gréasáin.

Grianghraif imeachta/gníomhaíochta
D’oirfeadh grianghraif d'imeachtaí/gníomhaíochtaí a bhí agat 
cheana le cur san áireamh i bpreaseisiúintí. Bí cinnte go dtugann 
daoine ag do chuid imeachtaí/gníomhaíochtaí a gcead le go 
dtógfaí a ngrianghraf agus go dtuigeann siad conas arbh fhéidir 
na híomhánna a úsáid. Is riachtanas dlí é seo. Is féidir leat sin 
a dhéanamh trí abairt a chur le cuirí nó ticéid nó trí phóstaeir 
a chur suas ag an imeacht/gníomhaíocht a mhíníonn sin ar an 
lá féin. Tá sé tábhachtach a chur san áireamh gur féidir nach 
mbeidh daoine ag iarraidh go mbeidh grianghraif á nglacadh 
díobh féin ná dá gcuid leanaí. Maidir le grianghraif de dhaoine 
aonair, beidh orthu foirm cheada a shíniú, dá réir sin, b’fhéidir 
gurbh fhearr díriú ar ghrianghraif de ghrúpaí daoine ionas nach 
féidir daoine aonair a aithint.

Grianghraif fhearainn phoiblí:
Má tá íomhánna á bhfáil ón idirlíon agat, ná déan dearmad ar na 
ceanglais chóipchirt. Is féidir leat íomhánna ón bhfearann poiblí a 
roghnú ó shuíomhanna cosúil le Pixabay agus Unsplash mar gur 
furasta a srianta ceadúnais a thuiscint.

AG CUR BEOCHTA I 
DO PHREASEISIÚINT

https://ec.europa.eu/social/vocational-skills-week/resources_ga

Físeáin
Tabhair nasc d´fhíseáin na Seachtaine. Gheofar iad seo sa roinn 
Acmhainní ar an láithreán gréasáin. Bíonn fotheidil ag cuid acu 
i ngach teanga an AE. Is bealach iontach iad físeáin chun spéis 
daoine a mhúscailt agus is féidir le cainéil teilifíse agus leaganacha 
ar líne d’fhoilseacháin áitiúla agus náisiúnta iad a úsáid.

Scéalta spreagúla
Roghnaigh scéalta ó do leabharlann Roinn do Scéal ar an 
láithreán gréasáin agus cuir inneachar ó láithreán gréasáin na 
Seachtaine in oiriúint chun tábhacht VET, na Seachtaine agus 
d’imeachta a léiriú.

Athfhriotail
Tabhair athfhriotal i do phreaseisiúint. Is féidir é seo a fháil ó 
chainteoirí ag d’imeachtaí, ó shaineolaithe ó d’eagraíocht nó ó 
fhocail mholta ó d’fhoghlaimeoirí.

Fíricí & figiúirí faoi VET
Is féidir go mbeadh siad seo réigiúnach, tíroiriúnaithe nó ag baint 
leis an AE ar fad, ach dá ´áitiúla´ iad, is mó a mbeidh bá ag do 
phobal meáin leo.

AG CUR BEOCHTA I 
DO PHREASEISIÚINT

https://ec.europa.eu/social/vocational-skills-week/resources_ga

D’fhéadfadh go mbeadh teacht ag d’eagraíocht ar fhíricí agus ar fhigiúirí spéisiúla 
agus ábhartha. De rogha air sin, seo thíos roinnt foinsí Eorpacha, fíricí agus figiúirí 
tírshonracha a d’fhéadfadh a bheith úsáideach. Ná dearmad tagairt a dhéanamh 
don fhoinse i gcónaí:

• Tá 9.2 % de dhaonra na hEorpa idir 25 agus 64 bliain d’aois páirteach san 
fhoghlaim aosach (2020). Foinse: Eurostat – Staitisticí foghlama aosaí

• Aimsíonn 60 % de chéimithe VET a gcéad phost fadtéarmach laistigh de mhí óna 
gcúrsa staidéir a chríochnú (80 % tar éis sé mhí) (2018).  
Foinse: Mearthreoir do ghníomhaíocht an AE maidir le gairmoideachas agus 
gairmoiliúint lch. 11

• Chuir paindéim COVID-19 béim ar an mbearna scileanna digiteacha ar ann di 
cheana agus tá cineálacha nua éagothroime ag teacht chun cinn.  
Foinse: An Clár Oibre nua Scileanna don Eoraip um iomaíochas inbhuanaithe, 
cothromaíocht shóisialta agus athléimneacht, lch. 1

Is féidir staidreamh a bhaineann le leibhéal an AE a úsáid chun comparáid 
spéisiúil a dhéanamh agus tá neart sonraí den sórt sin ag Eurostat: Seo 
roinnt samplaí:

Lena chois sin, féadfaidh tú na gníomhaireachtaí náisiúnta VET agus an roinn oideachais nó 
saothair i do thír féin a sheiceáil, mar gur dócha go mbeidh tuarascálacha náisiúnta maidir 
le VET acu a mbeidh tú in ann iad a úsáid.

FÍRICÍ AGUS FIGIÚIRÍ A AIMSIÚ

Monatóir oideachais agus oiliúna: tuairiscí tíre, bileoga fíricí agus grafaicí faisnéise (DG EAC)

Tuarascálacha tíre VET-san-Eoraip (Cedefop).

Bunachar Sonraí Domhanda TVET – Próifílí Tíre (UNEVOC agus EOECNA)

Bunachar sonraí oideachais EEE (EOECNA, ECFE agus Eurostat).

Staidreamh gairmoideachais agus gairmoiliúna (Eurostat).

Staidreamh Foghlama Aosaí (Eurostat).

https://ec.europa.eu/eurostat/statistics-explained/index.php?title=Adult_learning_statistics
https://www.mentor4wbl.eu/uploads/1/2/4/6/124668488/vet_general_brochure_en_v02_digital.pdf
https://www.mentor4wbl.eu/uploads/1/2/4/6/124668488/vet_general_brochure_en_v02_digital.pdf
https://ec.europa.eu/transparency/documents-register/detail?ref=COM(2020)274&lang=ga
https://ec.europa.eu/transparency/documents-register/detail?ref=COM(2020)274&lang=ga
https://ec.europa.eu/info/departments/education-youth-sport-and-culture_ga
https://www.cedefop.europa.eu/ga/projects/vet-europe/vet-in-europe-country-reports
https://unevoc.unesco.org/home/TVET%20Country%20Profiles
https://ec.europa.eu/eurostat/statistics-explained/index.php?title=UNESCO_OECD_Eurostat_(UOE)_joint_data_collection_%E2%80%93_methodology
https://ec.europa.eu/eurostat/web/education-and-training/data
https://ec.europa.eu/eurostat/statistics-explained/index.php/Adult_learning_statistics

AN PHREASEISIÚINT A SHEOLADH
I gcás na meán áitiúil agus na nuachtán laethúil, seol é dhá sheachtain roimh 
an imeacht. Chomh maith leis sin, is smaoineamh maith é meabhrúchán a sheoladh 
lá nó dhó roimh an imeacht. D’fhoilseacháin agus d´irisleabhair speisialtóra, 
ba cheart duit an phreaseisiúint a sheoladh níos túisce mar go bhféadfadh a bhféilire 
eagarthóireachta a bheith lán roimh ré.

• Cuir roinnt eolais chúlra maidir faoi d’eagraíocht agus faoin tSeachtain 
Eorpach um Scileanna Gairme ar fáil don iriseoir. Tá eolas faoin 
tSeachtain, a cúlra agus a cuid téamaí ar fáil ar an suíomh gréasáin. 

• Déan cinneadh roimh ré maidir leis an méid is mian leat a rá. Is féidir 
leat nótaí a dhéanamh a chabhróidh leat. 

• Dírigh ar na príomhtheachtaireachtaí is mian leat a chur abhaile agus 
cuir do phríomhphointí i láthair ar dtús. 

• Bí achomair agus úsáid samplaí agus scéalta pearsanta chun aird a 
tharraingt ar do scéal. 

Trí chaidreamh maith a bhunú le hiriseoirí is féidir leat spéis i d’imeacht a mhúscailt. 
Is féidir leo glao fóin a chur orthu agus iarraidh orthu d’imeacht a chlúdach mar aon 
leis an bpreas-eisiúint a sheoladh chucu. Bí cinnte go gcuireann tú ceist orthu an 
bhfuil aon riachtanais nó spéiseanna ar leith acu. Cuir meabhrúchán chucu roimh an 
imeacht. Ná caill do mhisneach!

Is féidir agallaimh duine le duine a dhéanamh ag an imeacht/gníomhaíocht, ar an 
teileafón nó trí ríomhphost. Má fhaigheann tú iarratas le haghaidh agallaimh:

Caidreamh le hiriseoirí

Conas agallamh maith a dhéanamh

Is féidir leat do phreaseisiúint a phostáil, leis, ar láithreán gréasáin na 
heagraíochta agus í a roinnt ar LinkedIn, Facebook agus Twitter.

UIRLISÍ ÚSÁIDEACHA AR AN 
SUÍOMH GRÉASÁIN
   Teimpléad preaseisiúna don tSeachtain Eorpach um Scileanna Gairme

Ar fáil i ngach teanga náisiúnta AE, iad réidh duit chun iad a chur in oiriúint agus a 
sheoladh. 

   Leabharlann Share Your Story

Lán de scéalta spéisiúla faoi dhaoine ar éirigh go maith leo. Ar aghaidh leat agus 
cuir do chuid scéalta féin leis! 

   Sócmhainní amhairc fheachtais

Taispeáin gur cuid den tSeachtain iad do chuid grianghraf agus scéalta.

• Bíodh do shonraí teagmhála ar fáil don tuairisceoir ar fhaitíos gur mian 
leis/léi roinnt eolais a athsheiceáil. 

• Bí cinnte go dtuigeann siad, más rud é gur thug tú eolas dóibh nach 
mian leat go ndéanfaí athfhriotal díreach maidir leis.

• Is féidir go dteastóidh uait agallamh a shocrú le duine éigin eile, ar 
nós cainteora ag d’imeacht nó duine éigin a d’fhéadfadh teistiméireacht 
a thabhairt duit. Sa chás sin, déan cinneadh maidir leis an duine is fearr 
arbh fhéidir agallamh a dhéanamh leis/léi. Seiceáil an bhfuil siad sásta 
go ndéanfadh an preas teagmháil leo, agus cuir iad ar an eolas faoi na 
príomhtheachtaireachtaí. Ansin socraigh am ag ar féidir leis an iriseoir 
glaoch a chur orthu nó bualadh leo.

!

https://ec.europa.eu/social/vocational-skills-week/select-language?destination=/node/754
https://ec.europa.eu/social/vocational-skills-week/vet-stories_ga
https://ec.europa.eu/social/vocational-skills-week/resources_en

   Conas is féidir liom aird na meán a tharraingt ar mo scéal?
Is maith le hiriseoirí scéalta ón bhfíorshaol. Tarraingeoidh scéalta pearsanta, 
athfhriotail agus figiúir aird ar do phreaseisiúint.

   An soláthraíonn an Coimisiún Eorpach sonraí teagmhála do na meáin?
Ní sholáthraíonn. De bhrí go mbeidh an tSeachtain agus an feachtas a ghabhann leis 
ag tarlú ar fud Bhallstáit AE agus LEE agus tíortha is iarrthóra, níl sé seo indéanta. 
Soláthraítear sa tsraith straitéisí seo, áfach, comhairle maidir le conas bunachar 
sonraí meáin maith a chruthú agus noda maidir le conas caidreamh éifeachtach a 
fhorbairt le hiriseoirí.

   Tá tuilleadh ceisteanna agam. Cé ar féidir liom teagmháil a dhéanamh leis?
Is féidir leat ríomhphost a chur chugainn ag Vocational2022@actionprgroup.com 

Mar mhalairt air sin, is féidir leat teagmháil a dhéanamh linn ar na meáin shóisialta, 
trí na cuntais thíos. Ná déan dearmad haischlibeanna an fheachtais a úsáid!

CEISTEANNA COITIANTA

DÉAN TEAGMHÁIL LINN

@EU_Social

@EuropeanYouthEU

#EUVocationalSkills 

#DiscoverYourTalent 

@SocialEurope

@EuropeanYouthEU

EU Vocational Skills Week Group

Táimid sásta cabhrú leat le haon cheist a d’fhéadfadh a bheith agat maidir le do 
ghníomhaíochtaí caidrimh leis na meáin.  

   Ríomhphost: Vocational2022@actionprgroup.com 

   

   Fón: +357 22 818884                 Láithreán gréasáin: ec.europa.eu/social/
               vocational-skills-week

mailto:Vocational2022%40actionprgroup.com%20?subject=
https://twitter.com/eu_social
https://twitter.com/europeanyoutheu
https://www.facebook.com/socialeurope/
https://twitter.com/europeanyoutheu
https://www.facebook.com/groups/2300182653633482
http://ec.europa.eu/social/vocational-skills-week
http://ec.europa.eu/social/vocational-skills-week

